
 

 

 

ᒪᐃ 28, 2025 

Hon. X 
Speaker of the House of Commons 
237S, West Block 
Ottawa, ON   K1A 0A6 
 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑐᕌᕈᑖ: Speaker.President@parl.gc.ca  

ᐅᖃᖅᑎᑦᑎᔩᒃ, 

 

ᑎᑎᕋᖅᑐᖓ ᓇᓗᓇᐃᕈᒪᓪᓗᖓ ᐱᓕᕆᔾᔪᓯᖅ 52(2)  ᐅᓪᓗᒥ ᓄᖅᑲᖓᔪᒪᓂᐊᕐᓂᓐᓄ ᑐᐊᕕᕐᓇᖅᑐᒃᑯᑦ 

ᐅᑲᐅᓯᖃᕈᒪᓪᓗᖓ ᒪᑐᒥᖓ ᐊᑯᓂᓗᐊᖅ ᐊᒻᒪ ᐱᔮᖅᑯᒧ ᑲᓇᑕᒥ ᒐᕙᒪᒃᑯᑦ ᒪᓕᒍᓐᓇᖏᓐᓂᖏᓐᓄᑦ 

ᑲᓇᑕᒥᑦ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑭᒡᒐᖅᑐᐃᔩᑦ ᐱᓕᕆᐊᒃᓴᖏᓐᓂᒃ ᔪᐊᑕᓐ ᑐᙵᕕᖓᑦ.  

ᑲᑎᑉᐸᓪᓕᐊᔪᑦ 140,000 ᐅᖓᑖᓂᑦ ᐱᓇᔫᑎᑦ ᐱᖃᓯᐅᑎᓪᓗᒋᑦ ᓄᑖᑦ ᑭᒡᓕᓕᐊᖑᓯᒪᔪᑦ ᔪᐊᑕᓐ 

ᑐᙵᕕᖓᑦ ᐊᒻᒪ ᐃᓄᐃᑦ ᓄᑕᖅᑲᑦ ᓯᕗᓪᓕᐅᑎᓂᖅ (ICFI) ᑮᓇᐅᔭᑦ ᑐᓂᔭᐅᓯᒪᔪᑦ ᓄᖅᑲᖅᑎᑕᓯᒪᑎᓪᓗᒍ  

44th ᒪᓕᒐᓕᐅᒡᕕᒃᔪᐊᒥᑦ ᓈᒻᒪᖏᑦᑐᒃᑯᑦ ᐊᒃᑐᐃᓯᒪᒻᒪᕆᖕᒪᑦ ᐃᓅᑦᑎᐊᕋᓱᐊᕐᓂᕐᒧᑦ ᓄᓇᖃᖅᑳᖅᓯᒪᔪᓂᑦ 

ᓄᑕᖅᑲᓂᒃ ᑲᓇᑕᒥ.  ᑕᒪᓐᓇ ᐱᖃᓯᐅᔾᔨᔪᖅ ᓂᕿᑭᒃᓴᖃᑦᑕᕐᓂᖅ ᓄᓇᕗᒻᒥ ᐱᔾᔪᑕᐅᔪᖅ, ᐱᓗᐊᖅᑐᒥᑦ, 

ᓄᖅᑲᖅᑎᑕᐅᓚᐅᖅᑎᓪᓗᒋᑦ ᕼᐊᒻᓚᓂ ᓂᕿᑖᕈᑎᑦ ᐱᓕᕆᐊᑦ, ᑮᓇᐅᔭᖃᖅᑎᑕᐅᔪᑦ ᐃᓄᐃᑦ ᓄᑕᖅᑲᑦ 

ᓯᕗᓪᓕᐅᑎᓂᒃᑯᑦ, ᓂᕿᖃᖅᑎᑦᑎᓚᐅᖅᑐᑦ 15,000 ᓄᑕᖅᑲᓂᒃ ᐃᓄᖕᓂ.  ᒫᓐᓇ 

ᐱᕐᓕᑐᐃᓐᓇᕆᐊᖃᓕᖅᑐᑦ. 

 

ᑐᐊᕕᕐᓇᖅᑐᒃᑯᑦ ᐅᖃᐅᓯᕆᔭᕆᐊᖃᓕᖅᑐᖅ ᒪᓕᒐᓕᐅᖅᑎᕐᔪᐊᑦ ᐱᓕᕆᔭᕆᐊᖃᓕᖅᑐᑦ ᑕᒪᑐᒥᖓ 

ᑲᓇᑕᓕᒫᒥᑦ ᑐᐊᕕᕐᓇᖅᑐᖅ ᓄᓇᖃᖅᖄᖅᓯᒪᔪᓄᑦ ᓄᑕᖅᑲᓄᑦ.  ᐊᔾᔨᒌᖏᑦᑐᑦ ᓄᓇᖃᖅᑳᖅᓯᒪᔪᑦ, 

ᐃᓄᐃᑦ, ᐊᒻᒪ ᐃᖅᑭᓖᑦ ᑲᓇᑕᒥᐅᑕᐅᔪᑦ ᑲᑉᐱᐊᓱᒃᑐᑦ ᐃᓅᑦᑎᐊᕋᓱᐊᕈᑎᖏᓐᓂᒃ ᓄᑕᖅᑲᖏᑦᑕ, 

ᓇᑲᑕᐅᓯᒪᓕᕐᒪᑕ ᐃᓅᓯᖏᓐᓄ ᓴᐳᔾᔨᔪᑎᖏᑦ.  2021−ᒥ, 459,215 ᓄᓇᖃᖅᑳᖅᓯᒪᔪᑦ ᓄᑕᖅᑲᑦ 

ᐊᕐᕌᒍᓖᑦ 14 ᐊᒻᒪ ᓄᑲᖅᖡᑦ, ᐅᓄᖅᑎᒋᔪᑦ 25.4% ᑲᑎᖦᖢᒋᑦ ᓄᓇᖃᖅᑳᖅᓯᒪᔪᑦ ᑲᓇᑕᒥᑦ.  

ᐊᔾᔨᒌᖏᓐᓂᖏᑦ ᑕᑯᓗᒋᑦ, 16.0% ᓄᓇᖃᖅᑳᖅᓯᒪᖏᑦᑐᑦ ᐊᕐᕌᒍᖃᖅᑐᑦ 14 ᐊᒻᒪ ᓄᑲᖅᖡᑦ. 

ᓈᒻᒪᙱᓕᐅᕈᑕᐅᔪᑦ ᔪᖃᑕᓐ ᑐᙵᕕᖓᑎᒍᑦ ᑮᓇᐅᔭᑦ ᐊᒃᑐᐃᓂᖃᓪᓚᕆᒃᑐᑦ ᑲᓇᑕᓕᒫᒥᑦ. 

 

ᒫᓂᑑᐸᒥᑦ, ᒫᓐᓇᐅᔪᖅ 12,000 ᓄᑕᖅᑲᑦ ᐱᓯᒪᔭᐅᔪᑦ, 90% ᓄᓇᖃᖅᑳᖅᓯᒪᔪᑦ.  ᐊᓯᔾᔨᖅᓯᒪᔪᑦ 

ᐱᓇᔪᖕᓂᐊᕐᓗᒋᑦ ᔪᖃᑕᓐ ᑐᙵᕕᖓᑦᑎᒍ ᐊᒻᒪ ᐃᓄᐃᑦ ᓄᑕᖅᑲᓄᑦ ᓯᕗᓪᓕᐅᔾᔨᓂᖅ ᐱᒋᐊᕈᑎᑦ 

ᐊᒃᖢᓗᐊᖅᑎᑦᑎᓕᖅᑐᑦ ᓄᓇᖃᖅᑳᖅᓯᒪᔪᓂᑦ ᐊᒻᒪ ᐃᓄᐃᑦ ᓄᑕᖅᑲᓂᑦ ᑎᒥᖏᑦ ᓈᒻᒪᖏᓐᓂᖅᓴᐅᓪᓗᑎᒃ 

ᓄᑕᖅᑲᓂᑦ ᑲᓇᑕᒥᐅᓂᒃ.  ᓄᓇᖃᖅᑳᖅᓯᒪᔪᑦ ᓄᑕᖅᑲᑦ ᐲᖅᑕᐅᓯᒪᔪᑦ ᐃᓕᓐᓂᐊᕈᑎᓂᒃ ᐊᒻᒪ 

ᐱᔪᓐᓇᐅᑎᓂᒃ ᐱᓕᕆᐊᒃᓴᓂᒃ, ᐱᖃᓯᐅᑎᓪᓗᒋᑦ ᐅᖃᕆᐅᒃᓴᕐᓂᖅ ᐊᒻᒪ ᓂᕿᑖᕈᓐᓇᐅᑎᓂᒃ.  ᓄᑕᖅᑲᑦ 

ᐋᓐᓂᐊᕈᑎᓖᑦ ᐊᖏᖅᑕᐅᖃᑦᑕᖏᑦᑐᑦ ᑮᓇᐅᔭᑎᒍᑦ ᐱᐅᓯᕆᐊᑕᐅᖁᓪᓗᒋᑦ ᐃᓅᓇᓱᐊᕈᑎᖏᑦ 

ᐱᐅᔪᓐᓃᒋᐊᓪᓚᒍᑎᒋᓪᓗᓂᒃᔪᒃ.  

 

ᐊᐃᕐᕆᓕᐅᑉ ᓄᙳᐊᓂ,  ᒪᓕᒐᓕᐅᕐᕕᒃ ᒫᓂᑑᐸᒥ ᐊᖓᔪᖅᑳᖑᔪᑦ ᖃᒻᒪ ᓄᓇᖃᖅᑳᖅᓯᒪᔪᑦ 

ᐃᑲᔪᖅᑕᐅᔪᒪᓚᐅᖅᑐᑦ ᒐᕙᒪᒃᑯᓐᓄ ᐃᓅᑉ ᐱᔪᓐᓇᐅᑎᖓᑦᑎᒍᑦ ᐱᓕᕆᐊᒃᓴᖏᓐᓂᒃ ᔪᐊᑕᓐ 

ᑐᙵᕕᖓᑦᑎᒍᑦ ᑭᒡᓕᑖᖅᑎᑕᐅᑐᐃᓐᓇᖏᓪᓗᑎᒃ ᐱᕕᒃᔪᐊᖑᔪᒥᑦ ᐊᑐᖅᑕᐅᔭᕆᐊᓖᑦ ᓄᑕᖅᑲᓄᑦ 

ᒐᕙᒪᒃᑯᑦ, ᐅᖓᕙᕆᐊᖅᓯᑲᑕᒃᑎᓪᓗᒋᑦ ᐊᒻᒪ ᓇᑲᑎᕆᑎᓪᓗᒋᑦ ᐱᔨᑦᑎᕐᓂᕐᒧᑦ. 

 

ᓄᓇᕗᒻᒥ, 15,000 ᐅᖓᑖᓂᑦ ᓄᑕᖅᑲᑦ ᐊᔪᕐᓇᖅᑐᖅᓯᐅᖅᑐᑦ ᑳᖃᑦᑕᕐᓂᒃᑯᑦ ᖃᐅᑕᒫᖅ ᒐᕙᒪᑐᖃᖅᑯᑦ 

ᓄᖃᖅᑎᑦᑎᓚᐅᖅᑎᓪᓗᒋᑦ ᓂᕿᑖᕈᓐᓇᐅᑎᓂᒃ ᒐᕙᒪᑐᖃᒃᑯᓐᓄ ᓂᕈᐊᕐᓇᐅᑎᓪᓗᒍ.  ᒫᓂᑑᐸᒥᑦ, ᑕᒪᓐᓇ 

ᐱᓕᕆᐊᒃᓴᖅ ᓂᕆᑎᑦᑎᔪᓪᓇᓚᐅᖅᑐᖅ 407 ᐃᓄᐃᑦ ᓄᑕᖅᑲᖏᓐᓂᒃ, ᓂᕿᖃᖅᑎᑦᑎᓪᓗᑎᒃ 197 

ᐃᓚᒌᓂᒃ.  ᓄᓇᕕᕐ, ᑯᐸᐃᒃ ᐊᖏᕐᕋᕆᔭᐅᔪᖅ 12,590 ᐃᓄᖕᓄ.  ᓂᐅᕙᓐᓛ ᐊᒻᒪ ᓛᐸᑐᐊᒥ 

ᐊᖏᕐᕋᕆᔭᐅᔪᖅ 2,095 ᐃᓄᖕᓄ,  ᐅᑭᐅᖅᑕᖅᑐᒥ ᔫᑳ ᐊᒻᒪ ᓄᓇᑦᓯᐊᖅ ᐊᖏᕐᕋᕆᔭᐅᔪᖅ 3,145 

ᐃᓄᖕᓄ, ᓱᓕ ᐃᓄᒃᑕᖃᐅᕆᓪᓗᓂ 21,825 ᑲᓇᑕᓕᒫᕐᒥ. 

 

ᑲᑕᓕᒫᕐᒥ ᓄᑕᖅᑲᑦ ᐊᒃᖢᓗᐊᖅᑐᑦ 18.1%−ᖑᕗᑦ.  ᓄᕕᐱᕆ 2024 ᐅᓂᒃᑳᓕᐊᑦ ᓂᕈᐊᕐᓇᖅ 2000 

ᓇᓂᔭᐅᓚᐅᖅᑐᑦ ᓄᓇᕗᑦ ᖁᑦᑎᖕᓂᖅᐹᒥᒃ ᓄᑕᖅᑲ ᐊᒃᖢᕙᒃᑐᑦ 42%−ᒥᑦ ᐊᒻᒪ ᓂᕿᖃᒃᑲᐅᖏᓐᓂᐹᑦ 

ᑲᓇᑕᓕᒫᕐᒥᒃ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂᑦ.  ᓄᓇᕗᑦ ᐃᓄᒋᐊᖕᓂᖏᑦ ᐅᓄᖏᒃᑲᓗᐊᖅᖢᓂ, 

ᓂᕿᖃᑦᑎᐊᕈᓐᓇᖏᓐᓂᖅ ᓄᓇᕗᒻᒥ ᐃᓱᒫᓗᖕᓇᕐᒪᑦ ᑲᓇᑕᒥᐅᓕᒫᓄᑦ, ᐱᔾᔪᑎᒋᓪᓗᒍ ᐊᖏᓂᖓ ᐊᒻᒪ 

ᐱᖅᔪᐊᖑᓂᖓ ᐱᔾᔪᑕᐅᔪᖅ. 

 

ᓯᓚᑦᑐᒃᓴᕐᕕᒃᔪᐊᒥᑦ ᓴᔅᑳᑐᕚᒥ ᓴᖅᑮᓚᐅᖅᐳᑦ ᐅᓂᒃᑳᓕᐊᓂᑦ ᖃᒪᑐᒥᖓ ᑕᖅᑭᐅᔪᒥᑦ 

ᖃᐅᔨᓴᖅᑕᐅᓚᐅᖅᑐᖅ ᐊᒃᑑᑎᖃᕐᓂᐱᓚᐅᖅᑕᖓ ᓂᕿᑖᕈᓐᓇᐅᑎᐅᓚᐅᖅᑐᖅ ᐸᖕᓂᖅᑑᒥ, ᐊᑕᐅᓯᖅ 

ᓄᓇᓕ 25-ᖑᔪᑦ ᓄᓇᓕᐅᔪᓂᑦ ᓄᓇᕗᒻᒥ.  ᓂᕿᑖᕈᓐᓇᐅᑎᑦ ᓴᖅᑭᓚᐅᖅᑎᓐᓇᒋᑦ, 98.4% ᐃᓄᐃᑦ 

ᕼᐊᒻᓚᓂᑦ ᐅᓂᒃᑳᓚᐅᖅᑐᑦ “ᓂᕿᖃᖅᑎᑦᑎᔪᓐᓇᓚᐅᖏᑦᑐᑦ ᓄᑕᖅᑲᖏᓐᓂᒃ ᐊᑕᐅᓯᐊᖅᖢᑎᑦ 

ᑮᓇᐅᔭᓕᐅᑦᑎᐊᖏᓐᓂᖏᓐᓄᑦ.”  ᖃᐅᔨᓴᕈᑎᑦ ᑕᒪᑐᒥᖓ ᐊᓯᔾᔩᓚᐅᖅᑐᖅ ᓂᕿᑖᕈᓐᓇᐅᑎᑦ 

ᐱᒋᐊᓚᐅᖅᑎᓪᓗᒋᑦ, 98% ᐃᓄᐃᑦ ᓂᕿᖃᖅᑎᑦᑎᔪᓐᓇᖅᓯᓚᐅᖅᑐᑦ ᓄᑕᖅᑲᖏᓐᓂᒃ, 83% 

ᐅᓂᒃᑳᖅᖢᑎᑦ ᓄᑕᖅᑲᖏᑦ ᓂᕿᑦᑎᐊᕙᖕᓂ ᓂᕆᓂᖅᓴᐅᓚᐅᖅᑐᑦ. 

 

ᐊᓯᔾᔨᖅᔪᐊᖅᑐᑦ ᔪᐊᑕᓐ ᑐᙵᕕᖓᓐᓂ ᐊᒻᒪ ᐃᓄᐃᑦ ᓄᑕᖅᑲᖏᑦ ᓯᕗᓪᓕᐅᑎᓂᕐᒧᑦ ᐱᓕᕆᐊᓄᑦ ᑮᓇᐅᔭᑦ 

ᓄᖅᑲᖅᑎᑕᐅᓯᒪᑎᓪᓗᒍ ᐊᒻᒪ ᐱᑕᖃᕈᓐᓃᖅᑎᑕᐅᑎᓪᓗᒍ 44th ᒪᓕᒐᓕᐅᕐᕕᒃᔪᐊᖅ, ᐊᒻᒪ 

ᓂᕈᐊᕐᓇᐅᑎᓪᓗᒍ ᒐᕙᒪᑐᖃᒃᑯᓐᓂ.  ᑕᒪᓐᓇ ᓴᖅᑭᑕᕋ ᐱᕕᒃᔪᐊᖑᖕᒪᑦ ᑲᓇᑕᓕᒫᕐᒥᑦ ᐃᓕᖕᓄ ᑐᕌᖅᑐᖅ 

ᐱᕕᖃᓕᑐᐊᕈᕕᑦ, ᓯᕗᓪᓕᖅᐹᒥᑦ ᐃᒃᓯᕚᖅᑎᓪᓗᑎᑦ ᑲᓇᑕᐅᑉ ᒐᕙᒪᖃᕐᕕᖓᓂ ᑕᕝᕙᓂ ᓄᑖᕐᒥ 

ᒪᓕᒐᓕᐅᕐᕕᒃᔪᐊᒥᑦ. 

 

ᐊᐱᕆᑦᑎᐊᖅᐸᒋᑦ ᒪᓕᒐᓕᐅᖅᑎᕐᔪᐊᑦ ᐅᖃᐅᓯᖃᕈᓐᓇᖁᓪᓗᒋᑦ ᑐᐊᕕᕐᓇᖅᑐᒃᑯᑦ ᐱᓕᕆᐊᖃᕈᓪᓇᕆᐊᒃᓴᖅ 

ᒐᕙᒪᑐᖃᒃᑯᑦ ᖃᒪᒋᔭᖃᖁᓪᓗᒋᑦ ᐊᑐᓕᖅᑎᑕᐅᔪᒃᓴᓂᑦ ᐋᖅᑭᒋᐊᒃᑲᐃᔩᑦ ᑎᓕᓯᔾᔪᑎᖏᓐᓂᒃ ᔪᐊᑕᓐ 

ᑐᙵᕕᑦᑎᒍᑦ.  ᐃᓅᑦᑎᐊᕆᓱᐊᕐᓂᖅ ᓄᓇᖃᖅᑳᖅᓯᒪᔪᓄᑦ ᐊᑦᑕᕐᓇᖅᑐᒦᓕᕐᒪᑦ, 

https://www.cbc.ca/news/canada/manitoba/first-nations-jordan-s-principle-rally-election-2025-1.7519108
https://www.cbc.ca/news/canada/manitoba/first-nations-jordan-s-principle-rally-election-2025-1.7519108
https://www.nunavutnews.com/home/books-close-on-food-voucher-program-7982617
https://www.cbc.ca/news/canada/north/nunavut-has-highest-child-poverty-rate-canada-1.7387872
https://www.indigenouswatchdog.org/update/pangnirtung-study-suggests-food-programs-end-will-increase-child-food-insecurity/


 

ᖃᐅᔨᒋᐊᖅᑕᐅᓯᒪᙱᑎᓪᓗᒍ ᑕᒪᓐᓇ ᑕᖅᑭᑦ ᐊᓂᒍᖅᓯᒪᓕᖅᑐᑦ, ᑐᐊᕕᕐᓇᖅᓯᓯᒪᔪᖅ 

ᐃᓱᒪᓕᐅᕆᔭᐅᒻᒪᕆᓕᕐᓗᓂ ᒪᓕᒐᓕᐅᕐᕕᒃᔪᐊᒥᑦ. 

 

ᖁᔭᓐᓇᒦᒃ ᐃᓱᒪᒃᓴᖅᓯᐅᕈᑎᒋᑦᑎᐊᕋᕕᐅᒃ ᑖᓐᓇ ᐱᓇᔫᑎ. 

 

ᖁᔭᓐᓇᒦᒃ, 

   

ᓘᕆ ᐃᓪᓚᐅᖅ       ᓕᐊ ᑲᓵᓐ 

ᒪᓕᒐᓕᐅᖅᑎᖅᔪᐊᖅ ᓄᓇᕗᒻᒧ    ᒪᓕᒐᓕᐅᖅᑎᒃᔪᐊᖅ ᐅᐃᓂᐱᖕᒧ 


